
PWYLLGOR CYNLLUNIO

DYDD MERCHER, 11 GORFFENNAF 2018

Yn 
bressenol:

Cynghorydd Keith Jones(Cadeirydd)

Cynghorwyr Lay, Ahmed, Asghar Ali, Congreve, Driscoll, 
Gordon, Jacobsen, Jones-Pritchard, Murphy a/ac Sattar

11 :   YMDDIHEURIADAU AM ABSENOLDEB 

12 :   COFNODION 

Cymeradwywyd cofnodion y cyfarfod a gynhaliwyd ar 13 Mehefin 2018 gan y 
Cadeirydd ac fe’u llofnodwyd fel cofnod cywir.

13 :   DATGANIADAU O FUDDIANT 

Dim

14 :   DEISEBAU 

Dim deisebau.

15 :   CEISIADAU RHEOLI DATBLYGU 

Ystyriodd y Pwyllgor yr atodlen o geisiadau rheoli datblygu a gyflwynwyd yn unol â 
Deddf Cynllunio Gwlad a Thref 1990: 
PENDERFYNWYD: Penderfynu ar y ceisiadau rheoli datblygu canlynol yn unol â 
phwerau a ddirprwyir i’r Pwyllgor hwn ac yn ôl yr argymhellion a nodir yn adroddiadau 
Cyfarwyddwr Gweithrediadau’r Ddinas yn amodol ar unrhyw ddiwygiadau pellach fel 
y manylir isod, a rhoi gwybod am y penderfyniad yn unol ag Adran 74 Deddf 
Cynllunio (Adeiladau Rhestredig ac Ardaloedd Cadwraeth) 1990.

CEISIADAU A GANIATEIR

18/00735/MJR – BUTETOWN

BRAINS BREWERY, CRAWSHAY STREET
Cais cynllunio llawn am adeilad swyddfa yn cynnig lle llawr busnes (Dosbarth 
defnydd B1), gyda champfa atodol (Dosbarth defnydd D2), lle marchnad/lle  
manwerthu (Dosbarth defnydd A1) a defnyddiau bwyd a diod (Dosbarth defnydd A3); 
maes parcio aml lawr (sui generis) gyda lle manwerthu (Dosbarth defnydd A1) atodol; 
a gwaith ardal gyhoeddus, mynediad, draeniau a seilwaith arall sydd ei angen i greu’r 
Cei Canolog (cam 1)

Yn amodol ar ddiwygio Amod 3 i nodi:

'Samplau deunydd: Ac eithrio paratoadau i ddymchwel y safle, gwaith tir (seilweithiau 
a strwythurau is-lawr i slabiau'r llawr gwaelod) ac adeiladu creiddiau adeilad, ni fydd 
unrhyw waith datblygu arall yn mynd yn ei flaen cyn i'r deunyddiau gorffen allanol 



gael eu cyflwyno i'r Awdurdod Cynllunio Lleol a’u cymeradwyo ganddo.  Caiff y 
datblygiad ei gyflawni’n unol â’r manylion cymeradwy’

Yn amodol ar ddiwygio Amod 4 i nodi:

 ‘Manylion pensaernïol: Ac eithrio paratoadau i ddymchwel y safle, gwaith tir 
(seilweithiau a strwythurau is-lawr i slabiau'r llawr gwaelod) ac adeiladu creiddiau 
adeilad, ni fydd unrhyw waith datblygu arall yn mynd yn ei flaen cyn i'r manylion 
pensaernïol o’r holl ffasadau adeiladau gael eu cyflwyno i'r Awdurdod Cynllunio Lleol 
a’u cymeradwyo ganddo ac ni ddefnyddir y datblygiad nes y caiff y cynllun 
cymeradwy ei roi ar waith'

Yn amodol ar ddiwygio Amod 5 i nodi:

 ‘Cynllun Draeniau: Ni fydd unrhyw waith datblygu yn mynd yn ei flaen nes y caiff 
cynigion cynhwysfawr yn dangos llifau dŵr wyneb a budr o’r safle eu cyflwyno i’r 
Awdurdod Cynllunio Lleol a’u cymeradwyo ganddo.  Gwneir y gwaith yn unol â’r 
manylion cymeradwy’.

Yn amodol ar ychwanegu Amod 6 a fydd yn nodi:

 ‘Trapiau Saim: Cyn rhoi'r defnyddiau bwyty/caffi ar waith am y tro cyntaf, caiff 
manylion am drap saim neu system dreulio saim fydd yn cael ei gosod yng 
ngheginau masnachol y bwyty/caffi perthnasol eu cyflwyno i’r Awdurdod Cynllunio 
Lleol a’u cymeradwyo'n ysgrifenedig.  Caiff y trap saim neu’r system dreulio ei gosod 
cyn i’r bwyty/caffi gael ei ddefnyddio ac chaiff ei defnyddio’n barhaol ar ôl hynny’

Yn amodol ar ychwanegu Amod 7 a fydd yn nodi:

 ‘Cynllun Dŵr Cludadwy: Ni fydd unrhyw waith datblygu’n cael ei wneud nes y cais 
cynllun dŵr cludadwy i wasanaethu safle’r cais ei gyflwyno i’r Awdurdod Cynllunio 
Lleol a’i gymeradwyo'n ysgrifenedig ganddo.  Bydd y cynllun yn dangos y gall y 
rhwydwaith cyflenwir dŵr cyfredol gynnig digon o ddŵr i’r datblygiad arfaethedig. Os 
oes angen, caiff cynllun i ddiweddaru’r rhwydwaith cyflenwi dŵr cyhoeddus cyfredol 
er mwyn cynnig digon o ddŵr i’r datblygiad arfaethedig ei roi ar waith cyn i unrhyw 
adeilad gael ei ddefnyddio.  Ar ôl hynny caiff y cynllun y cytunwyd arno ei lunio'n 
llawn ac yn parhau i fod mewn grym am byth’

Yn amodol ar ddiwygio Amod 14 i nodi:

 ‘Cynllun Rheoli’r Amgylchedd ym maes Adeiladu: Cyn dechrau’r datblygiad caiff 
Cynllun ei gyflwyno i’r Awdurdod Cynllunio Lleol a’i gymeradwyo ganddo i gynnwys 
manylion am lwybrau traffig adeiladu, manylion am y safle, hysbysfyrddau’r safle, 
mynedfeydd/allanfeydd y safle, cyfleusterau golchi olwynion a ffyrdd, storfeydd 
cerbydau a deunyddiau, mannau parcio cerbydau contractwyr, unrhyw ran o’r 
briffordd gyhoeddus a effeithir gan waith adeiladu gaiff eu hadfer, cynllun rheol sŵn a 
dirgryniad gan gynnwys oriau gwaith, manylion am sut caiff llwch a budreddi eu 
rheoli, manylion am sut caiff risgiau llygredd  i ddŵr a reoli eu rheoli yn ystod y 
gwaith, a chynllun ar gyfer ailgylchu/gwaredu gwastraff sydd o ganlyniad i waith 
adeiladu.  Bydd gwaith adeiladu'r datblygiad yn cael ei reoli'n llym yn unol â'r cynllun 
a gymeradwyir.



Yn amodol ar ddiwygio Amod 16 i nodi:

 ‘Sŵn Peiriannau: Ni fydd sgôr lefel y sŵn gan beiriannau ac offer sefydlog ar y safle 
yn fwy na 10dBA ar unrhyw adeg wrth unrhyw eiddo breswyl pan gaiff ei fesur a’i 
gywiro yn unol â BS 4142: 1997  (neu unrhyw Safon Prydeinig sy’n diwygio neu 
ddisodli’r safon hwnnw.

Yn amodol ar ychwanegu Amod 26 a fydd yn nodi:

 ‘I osgoi amheuaeth, ac oni bai y cytunir yn ysgrifenedig fel arall, mae’r lle llawr 
mewnol gros mwyaf ar ddefnydd manwerthu (Dosbarth defnydd A1) fel a ganlyn ac ni 
ddylent fod yn fwy na'r canlynol:

 Adeilad Swyddfa Llyfr cyfrifon 1,437 metr sgwâr 
 Maes Parcio Aml-lawr 418 metr sgwâr 

Ni fydd unrhyw uned fanwerthu sy’n cael ei chodi yn unol â’r caniatâd hwn yn fwy na 
350 metr sgwâr o le llawr gros’

16 :   CEISIADAU A BENDERFYNWYD GAN BWERAU DIRPRWYEDIG - 
MEHEFIN 2018 

Nodwyd

17 :   EITONAU BRYS (OS O GWBL) 

Dim

18 :   DYDDIAD Y CYFARFOD NESAF - 15 AWST 2018 

Daeth y cyfarfod i ben am 2.28 pm


